
КъМР-ни Башчысы Казбек Ко-
ков республиканы экономика 
айнытыу министри Рахайланы 
Борис бла тюбешгенди. Ведом-
ствону оноучусу республиканы 
экономикасында баш ызла бир 
ненча кёрюмдюде ахшы ёсюу 
кёргюзтген эл мюлк бёлюм эм 
пандемияны болумларында сурам 
азаймагъан ич туризм болгъанла-
рыны юсюнден айтханды.  Гитче 
эм орта предпринимательствогъа 
заманында билеклик этилгени эм 
«Демография» миллет проектни 
бардырылгъаны ючюн  ишсизлени 
санын 73,7-ден 67 мингнге дери 
тюшюрюрге къолдан келгенди. 
«Ишсизликни кёбейгени республи-
када, битеу къыралдача, корона-
вирус жукъгъан ауруу ючюн кийи-
рилген чеклени хаталарынданды. 
Ишсизликни мындан ары азайтыу 
2022-2023 жыллада сакъланнган 
ишчи тириликни тохташыуу эм 
айныуу бла байламлыды», - деп 
белгилегенди Рахай улу.

Келлик заманнга планланы сю-
зюуде баш тема предприниматель-
ликни айнытыу эм инвестициялы 
тирилик болгъандыла. Регионну 
таматасы министерствону ишине 
ахшы багъа бергенди, орта эм 
гитче бизнесге билеклик этерча  за-

манында жарашдырылгъан право 
мурдорну эм былтыр жаз башында 
кризисни эм кючлю заманында 
бу къауумгъа эс тапдырырча тири 
къармашыулукъну белгилегенди. 
Ол кезиуледе орта эм гитче бизнес-
ни аслам субъектлерине сезимли 
болушлукъ этилгенди.

2020 жылда июньдан башлап 
республиканы тийресинде «Про-
фессионал файдагъа налог» деген 
энчи налог низам кийирилгенди. 11 
январьгъа аны 2850 налог тёлеучю 
хайырланады, ол санда 176 энчи 
предприниматель бла 2674 фи-

зический инсанла. Экономикада 
пандемия бла байламлы уллу тюр-
лениуле келлик жыллада регион-
ланы экономикаларында кеслерин 
билдирликлерин эм жыл да женгил 
болмазлыгъын белгилеп, Казбек 
Коков мындан арысында да биз-
несге билеклик этерча мадарланы 
къураргъа буюргъанды.

Экономиканы айнытыу министр 
«Шимал-Кавказ федерал округну 
айнытыу» къырал программаны 
чеклеринде эл мюлк эм туризм 
бёлюмледе 1,6 миллиард сомгъа 
инвестиция проектле жашауда 

бардырылып бошалгъанларыны 
юсюнден да айтханды. Ол республи-
каны курорт тийресинде эм элле-
ринде инфраструктура объектлени 
къурулушлары жаны бла планнга 
салыннган инвестиция проектлени 
бир ненчасына да эс бурдуртханды.

Республиканы таматасы эл мюл-
кню, ич туризмни эм информаци-
онный  технологияла жаны бла биз-
несни айнытыугъа энчи эс бёлюуню 
излегенди. IT-технологияла ёсюу 
бла байламлы ол республикада 
бу бёлюмню айнытырча къаллай 
кёллендириу болумла къураргъа 
боллугъун белгили этерге буюр-
гъанды. «Инвестицияланы кел-
тирлик институтланы къураргъа 
тийишлиди. Болгъанны сакъларгъа 
итиниуден сора да, ишни да ти-
рилтирге керекбиз: биз Россейде 
инвестицияла тирилик даражагъа 
жетерге итинирге, уллу инвестиция 
проектлени  жашауда бардырыр-
гъа, республиканы экономика-
сында магъаналы ызла болгъан 
бизнесге онгла къураргъа да»,- деп 
эсеплегенди Казбек Коков. 

КъМР-ни Башчысыны бла 
Правительствосуну 

пресс-службасы.

Хурметли асламлы басма орган-
ланы ишчилери бла ветеранлары!

Сизни Россей басманы кюню бла 
алгъышлайма!  Бу байрам басма СМИ-
лени келечилеринден, издательледен, 
полиграфистледен сора да, шёндюгю 
медиа кенгликде къармашханланы би-
рикдиреди.

Прессаны жамауат арасында уллу 
магъанасы барды. Къабарты-Малкъар-
ны журналистлери не заманда да чыгъ-
армачылыкъ фахмулары, инсанлыкъ 
кёз къарамлары, жорукъланы къаты 
тутуулары эм ишлерине кертиликлери 
бла айырмалыдыла.

Шёндюгю асламлы онгла халларын 
тюрлендиредиле, алай басма журна-

листика изленнгенлей турады, ол халкъ 
жашауну терк эм тынгылы ачыкълайды. 
Сизни статьяларыгъыз бла репортажла-
рыгъыз республиканы инсанларына бо-
лумну билирге, жарсытхан соруулагъа 
жууапла табаргъа болушадыла.

Ахшы ишигиз, хайырлы диалогла-
рыгъыз, уллу кёллю болмаулугъугъуз 
эм жууаплылыгъыгъыз ючюн ыразы-
лыгъымы билдирирге излейме.  Сизни 
материалларыгъыз мындан арысында 
да хайырлы эм терен магъаналы бол-
лукъларына ийнанама. 

Кийик саулукъ эм эсенлик, ёз Къабар-
ты-Малкъарны игилигине деп магъана-
лы эм жууаплы ишигизде жетишимле 
тежейме.   

Багъалы шуёхла!
Прокуратурада ишлегенлени эмда ор-

ганланы ветеранларын профессионал бай-
рамлары бла жюрегимден алгъышлайма. 

 Юч ёмюрге жууукъ заманны ичинде 
прокуратураны органлары къыралны сей-
ирлерин сакълау борчларын бет жарыкълы 
толтурадыла, адамны эркинликлери бла 
праволарын сакълайдыла, жашауну битеу  
бёлюмлеринде законлукъну, право низам-
ны жалчытадыла. Къыралыбызны эконо-
миканы айнытыу, адамларыбызны жашау 
къолайлыкъларын игилендириу жаны бла 
политикасы прокуратурада ишлегенлени 
профессионал сынауларына, ишлерине 
жууаплы кёзден къарагъанларына кёре 
къураладыла. 

 Къабарты-Малкъар Республикада про-
куратурада ишлегенле профессионал 
билимлери, ишлерине жууаплылыкълары, 

антларына кертичиликлери бла не заман-
да да энчи болгъандыла.  Бюгюнлюкде ала, 
алгъын тёлюлени тёрелерине кертичилей 
къала, аманлыкъгъа къажау ишни бийик 
даражада бардырадыла,  коррупциягъа 
къажау боладыла, экономика бузукъ-
лукъланы, законланы сакъламагъанланы 
ачыкълау эм  тохтатыу жаны бла магъаналы 
ишни толтурадыла. 

Борчугъузну бет жарыкълы тамамлагъ-
аныгъыз ючюн ыразылыгъымы  айтама. 
Прокуратураны келечилери мындан ары 
да жууаплы ишлерин тамамларыкъларына, 
бизни аллыбызда болгъан магъаналы жу-
мушланы толтурууда себеплик этерикле-
рине ишексизме.  Къабарты-Малкъаргъа 
эмда саулай Ата журтубузгъа магъаналы 
эмда жууаплы ишигизде жетишимли бо-
луругъузну сюйгеними билдиреме, кийик 
саулукъ, насып  тежейме.

Къабарты-Малкъар Ре-
спублика былтыр агропро-
мышленность продукцияны 
экспорту жаны бла борчун 
онюч процентге артыгъы 
бла толтургъанды. Федерал 
таможня службаны билди-
риуюне кёре, ол кезиуде 
республикада предприяти-
яла сагъынылгъан продук-
циядан 22 миллион доллар 
багъасына сатыу этгендиле.

Аш азыкъ эмда жараш-
дырыучу промышленность 
предприятияланы продук-
цияларындан 7,2 милли-
он доллар багъасына са-
таргъа къолдан келгенди. 
Мирзеуден а – 700 минг 
долларгъа. Тыш къырал-
лагъа эт эмда сют продук-
циядан жюз минг доллар 
багъасына жиберилгенди. 
Къалгъан онтёрт миллион 
долларгъа уа тюрлю-тюр-

лю продукция сатылгъан-
ды.

Аны бла, айтылгъаныча, 
республикагъа 2020 жылгъа 
салыннган (19,5 миллион 
доллар) план иги да ар-
тыгъы бла толтурулгъанды. 
Аны юсюнден «АПК-ны про-

дукциясыны экспорту» ре-
гион проектни чеклеринде 
КъМР-ни Правительствосу 
бла РФ-ни Эл мюлк мини-
стерствосу къурагъан кели-
шимде айтылады.

УЛБАШЛАНЫ Мурат 
хазырлагъанды.

ТЮБЕШИУ

Сёлешиуню магъанасы – орта эм гитче 
бизнесге мындан ары болушлукъну кючлеу

Къабарты-Малкъар Республиканы Башчысы 
К.В. Коковну Россей басманы кюню бла

А Л ГЪ Ы Ш Л А У У 

ЁСЮУ

КъМР-де коронавирус 
жукъгъанланы саны 17 
мингден озгъанды.  Ви-
русну профилактикасы эм 
аны жайылыууна къажау 
Оператив штабдан белгили 
этгенлерича,  пандемияны 
аллындан бери COVID-19-
дан ауругъанланы саны 17 
105 болгъанды. Ахыр ый-
ыкъда вирус жукъгъанланы 
саны жюзден азайгъанын 
белгилерчады. Сёзге, тюне-
не ол 97 инсан болгъанды.     

  Тийишли багъыудан сора  
15,5 мингден аслам  адам 
сау болгъандыла (ол санда 
тюнене – 134 пациент).  Бю-
гюнлюкде медицина болуш-
лукъ 1255 саусузгъа бериле-
ди. Пандемияны аллындан 
бери вирус 289 инсаны-
бызны жашауун  юзгенди.  
Тюнене бу къыйын ауруудан 
эки адам   ауушханды.  Ала 
Бахсандан бла Прохладный-
ден 60 эмда 82-жыллыкъ эр 
кишиледиле.

Коронавирус КъМР-де 
жайылып башлагъандан  

бери 384,3 мингден аслам  
тест бардырылгъанды (бир 
кюннге  - 2105 тинтиу).  Го-
спитальлада 1490 пациент 
бардыла, аланы арасын-
да тест коронавирус ауруу 
жукъгъанын  ачыкъламагъ-
анла да. Реанимация бё-
люмде 89 саусуз турадыла. 

Оператив штабдан бел-
гили этгенлерича,  вирус 
бютюнда 65 жылдан тамата-
лагъа, ауруулары юслерин-
ден кетмегенлеге къоркъуу-
луду. «Аны себепли профи-
лактика мадарла бютюнда 
магъаналыдыла. Адамла 
кёп жыйылгъан жерледе, 
транспортда  медицина 
маскала жюрютюрге, бир 
бирден бек аздан метр кен-
гликде турургъа, къолланы 
сапын бла терк-терк жуу-
аргъа тийишлиди. Онг бол-
гъанына кёре, адам бла да 
саламлашмазгъа, къучакъ-
лашмазгъа кюрешигиз»,-
деп эсгертгендиле Оператив 
штабдан.

Бюгюнлюкде  республика-

да COVID-19 жукъгъанланы 
багъаргъа 8 саулукъ сакъ-
лау учрежденияда 9 госпи-
таль ачылгъанды. Алада 1,8 
минг  жер барды.   

Россейде  пандемияны 
аллындан бери   3,47 милли-
он адам ауругъандыла. Бир 
кюннге вирус жукъгъанланы 
саны азайып баргъанын 
айтырчады – тюнене ол 22,8 
минг адамда ачыкъланн-
ганды.  Бюгюнлюкде ауру-
удан сау болгъанланы саны 
къыралда 2,85 миллиондан 
озгъанды.  Вирусну ауур-
лугъун кётюралмай, 63,3 
минг адам ауушханды, ол 
санда тюнене -  566 саусуз. 

Джонс Хопкинс атлы 
университет белгили этген 
тарихлеге кёре уа, битеу 
дунияда  бу ауруу  90  мил-
лион адамгъа жукъгъанды.   
COVID-19-дан дунияда 1,92 
миллион пациент ёлгенди.  

ТИКАЛАНЫ Фатима
 хазырлагъанды. 

Россей Басманы  кюнюн-
де республикалы эм феде-
рал асламлы информация 
органланы журналистлерин 
тюрлю-тюрлю ведомстволу 
саугъала бла белгилеу иги 
тёреге айланнганды. Бый-
ыл а бу къууанчлы жумуш 
эпидемиология болум эсге 
алынып бардырылгъанды. 

Журналистле КъМР-ни 
Культура министерство-
сунда жыйылгъан эдиле. 
Биринчиден, ведомствону 
таматасы Мухадин Кума-
хов КъМР-ни Башчысыны 
алгъышлауун окъугъанды. 
Анда уа  пресса шёндюгю 
заманда бютюнда магъана-
лы жумушланы толтургъа-
нын, Къабарты-Малкъарны 
журналистлери  чыгъар-
мачылыкъ фахмулары, ин-
санлыкъ кёз къарамлары, 
ишлерине сюймекликлери  
бла энчи болгъанлары чер-
тилгенди. 

«Шёндюгю информация 
органланы ишлери тюрлене 
эсе да, басма органла уа  
кеслерини магъаналылыкъ-
ларын тас этмегендиле, 
жамауатда болгъан ишлени 

тюзлюк бла ачыкълайдыла. 
Сизни статьяла, репортажла 
республиканы инсанлары-
на жашауда бола тургъан 
ишлени юслеринден толу 
хапар алыргъа болушадыла, 
адамларыбыз материал-
ларыгъызда сорууларына 
жууапла табадыла»,- деп 
айтылады республиканы 

оноучусуну алгъышлауунда.
Мухадин Кумахов а шён-

дюгю заманда журналистни 
иши къыйын эм жууаплы 
болгъанын белгилегенди.  
«Болсада бу усталыкъ ар-
тыкъда сыйлыды. Этген 
ишигизден къууаныгъыз. 
Статьяларыгъызны окъ-
угъанла, программала-
рыгъызгъа къарагъанла уа 
сизни бла   тюбешиулени 
ашыгъып, сюйюп сакъларча 
болсун»,-дегенди ол.

 Жыйылгъанланы КъМР-
ни Парламентини башчысы-
ны орунбасары Жанатайла-
ны Салим да алгъышлагъ-
анды. Ол а журналистле 
материалларын къаллай 
тил, кёл бла жазгъанла-
ры  жамауатны оюмуна 
себеплик этгенин чертгенди.  

«Республиканы журнали-
стикасына профессионал-
лыгъы ючюн хурмет этеме, 
сизни арагъызда  нёгерле-
рим да кёпдюле.  Парла-
ментни иши республикалы 
басмада тюзлюк бла ачыкъ-
ланнганын айтыргъа сюеме.   
Мындан ары да быллай 
ариу, хайырлы байламлыкъ-

ла сакъланырыкъдыла деп 
ийнанама»,-дегенди ол. 

Жанатайланы Салим а 
къуру къолла бла келме-
генди. Республикалы жур-
налистиканы айнытыугъа 
салгъан къыйынлары ючюн    
ИТАР-ТАСС агентствону 
КъМР-де корреспонденти 
Герийланы Асият, «Адыгэ 
псалъэ» газетни баш редак-
торуну орунбасары Заур-
бек Жилясов, ВГТРК ГТРК 
«Къабарты-Малкъар» теле-
каналны башчысы Людми-
ла Казанчева, «Къабарты-
Малкъар» миллет телека-
налны башчысы Наталья 
Конарева КъМР-ни Парла-
ментини Сыйлы грамотасы 
бла белгиленнгендиле. Ол 
кюн журналистлени уллу 
къаууму спикерни Ыразы-

лыгъын да алгъандыла. 
Аланы арасында «Заман» 
газетни бёлюмюню тама-
тасы Тикаланы Фатима да 
барды. 

Коллегаларын профес-
сионал байрам бла Жур-
налистлени союзу да ал-
гъышлагъанды.  РФ-ни 
Журналистлерини союзуну 
эм сыйлы саугъасы - «Про-
фессионал биригиуню ал-
лында къыйыны ючюн» 
белгиге тийишли болгъан-
ланы арасында культура 
министр Мухадин Кумахов 
да барды.  «Терек-1» газет 
чыкъгъанлы 75 жыл тол-
гъаны бла байламлы аны 
корреспонденти Беккиланы 
Ирина РФ-ни Журналистле-
рини Сыйлы грамотасы бла 
белгиленнгенди.  КъМР-ни 
Журналистлерини союзуну 
Сыйлы грамотасы да берил-
генди ол кюн. Анга тийишли 
болгъанланы союзну баш-
чысы Шауаланы Разият  
алгъышлагъанды. 

Ич ишле министерствону  
ишин ачыкълагъан журна-
листлени ведомствону Сый-
лы грамотасы бла саугъалау 
да иги тёреге айланнганды. 
КъМР-де МВД-ны пресс-

службасыны таматасы Оль-
га Ткаченко республикада 
ахшы, къууанчлы жангы-
лыкъла  кёп болурларын 
тежегенди. Право низамны 
сакълаучула белгилегенле-
ни арасында уа «РИА КБР» 
информация агентствону 
башчысы Къонакъланы Ха-
сан, ИТАР-ТАСС-ны корре-
спонденти Герийланы Аси-
ят эмда «Заман» газетден 
Тикаланы Фатима бардыла. 

Ол кюн Саулукъ сакълау, 
Курорт эм туризм министер-
стволаны саугъалары да бе-
рилгендиле. Дагъыда «2020 
жылда эм иги журналист 
материал» деген конкурсну 
тюрлю-тюрлю бёлюмлерин-
де хорлагъанланы атлары 
да белгили этилгендиле. 
Саугъагъа тийишли бол-
гъанланы арасында «За-
ман» газетни бёлюмюню та-
матасы Османланы Хыйса 
да барды. Ол «Эм иги газет 
статья» деген номинацияда 
хорлагъанды. «Минги-Тау» 
журналны редакциясыны 
редактору Байтуугъанланы 
Исмайыл а «Эм иги жаш 
журналист» деген бёлюмде 
алчы болгъанды. 

ТОКЪЛАНЫ Фатима.

Россей басманы кюнюнде Ро-
сгвардияны КъМР-де Управления-
сыны башчысы Сергей Васильев 
журналистле бла тюбешип, аланы 
профессионал байрамлары бла ал-
гъышлагъанды эмда ведомствону 
Ыразылыкъ письмосу бла белгиле-
генди.  

Гвардиячыланы саугъаларына 
«Кабардино-Балкарская правда», 
«Заман», «Адыгэ псалъэ» газетлени 
журналистлери Ирэна Шкежева, 
Тикаланы Фатима, Евгения Ордо-
кова эмда «РИА-КБР» информация 
агентствону корреспонденти Уянланы 

Фатима тийишли болгъандыла.
Аланы профессионал байрамлары 

бла алгъышлап, Сергей Васильев  
Управленияны ишин тюзлюк бла 
кёргюзтгенлери ючюн ыразылыгъ-
ын айтханды.  «Биз хар заманда да 
ачыкъбыз, жыйылыуларыбызда сизге 
бек къууанабыз. 27 мартда уа Управ-
ление къуралгъанлы  5 жыл толлукъ-
ду да, эпидемиология болум къойса, 
къууанчлы жыйылыуларыбызда 
сизни ашыгъып сакъларыкъбыз»,-
дегенди ол.

Бизни корр. 

САУГЪАЛАУ

«Къабарты-Малкъарны журналистлери  чыгъармачылыкъ фахмулары, 
инсанлыкъ кёз къарамлары, усталыкъларына кертиликлери бла энчидиле» 

Оператив штаб

 Ахыр ыйыкъда бир суткагъа вирус 
жукъгъанланы саны жюзден азайгъанды

Къабарты-Малкъар Республиканы Башчысы 
К.В. Коковну прокуратурада ишлегенлени 

профессионал байрамлары бла 
А Л ГЪ Ы Ш Л А У У

Багъа бичиу

Къабарты-Малкъар Республиканы Конституциясыны 100-
чю статьясыны 1-чи кесегини «и» пунктуна, 117-чи статья-
сыны 3-чю кесегине эм «Къабарты-Малкъар Республиканы 
жарашдырыучу судьяларыны юсюнден» Къабарты-Мал-
къар Республиканы Законуну 6-чы эм 7-чи статьяларына 
тийишлиликде Къабарты-Малкъар Республиканы Парла-

менти бегим этеди:
1. Шанкова Марина Тутовнаны Прохладна сюд районну 

3-чю номерли сюд участкасыны жарашдырыучу судьясыны 
къуллугъуна он жыл заман болжалгъа салыргъа.

2. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы судьяларыны квалификациялы коллегияларында жамауат 
келечиге Ахметов Алим Хабасовични салыуну юсюнден

Къабарты-Малкъар Республиканы Парламентини
Б Е Г И М И

«Россей Федерацияда судья сообществону органларыны 
юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны ква-
лификация коллегияларында жамауат келечилени салыуну 
низамыны юсюнден» Къабарты-Малкъар Республиканы За-
конуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Ахметов Алим Хабасовични Къабарты-Малкъар Респу-

бликаны судьяларыны квалификациялы коллегияларында 
жамауат келечиге салыргъа, бу коллегияны полномочияла-
рыны заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                          Т. ЕГОРОВА
Нальчик шахар, 2020 жыл 24 декабрь, №232-П-П

Къабарты-Малкъар Республиканы судьяларыны квалификациялы 
коллегияларында жамауат келечиге Гукепшоков Мурат Хасанбиевични 

салыуну юсюнден
Къабарты-Малкъар Республиканы Парламентини

Б Е Г И М И
«Россей Федерацияда судья сообществону органларыны 

юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны ква-
лификация коллегияларында жамауат келечилени салыуну 
низамыны юсюнден» Къабарты-Малкъар Республиканы За-
конуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Гукепшоков Мурат Хасанбиевични Къабарты-Малкъар Ре-

спубликаны судьяларыны квалификациялы коллегияларында 
жамауат келечиге салыргъа, бу коллегияны полномочиялары-
ны заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                          Т. ЕГОРОВА
Нальчик шахар, 2020 жыл 24 декабрь, №233-П-П

Къабарты-Малкъар Республиканы судьяларыны квалификациялы 
коллегияларында жамауат келечиге Маликова Лидия Леонидовнаны 

салыуну юсюнден
Къабарты-Малкъар Республиканы Парламентини

Б Е Г И М И
«Россей Федерацияда судья сообществону органларыны 

юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны ква-
лификация коллегияларында жамауат келечилени салыуну 
низамыны юсюнден» Къабарты-Малкъар Республиканы За-
конуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Маликова Лидия Леонидовнаны Къабарты-Малкъар Ре-

спубликаны судьяларыны квалификациялы коллегияларында 
жамауат келечиге салыргъа, бу коллегияны полномочиялары-
ны заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                          Т. ЕГОРОВА

Къабарты-Малкъар Республиканы судьяларыны квалификациялы 
коллегияларында жамауат келечиге Мусукланы Муталифни жашы 

Муратны салыуну юсюнден
Къабарты-Малкъар Республиканы Парламентини

Б Е Г И М И
«Россей Федерацияда судья сообществону органларыны 

юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны квали-
фикация коллегияларында жамауат келечилени салыуну 
низамыны юсюнден» Къабарты-Малкъар Республиканы 
Законуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Мусукланы Муталифни жашы Муратны Къабарты-Мал-

къар Республиканы судьяларыны квалификациялы колле-
гияларында жамауат келечиге салыргъа, бу коллегияны 
полномочияларыны заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                          Т. ЕГОРОВА

Къабарты-Малкъар Республиканы судьяларыны квалификациялы 
коллегияларында жамауат келечиге Уяналаны Мухтарны жашы Русланны салыуну юсюнден

Къабарты-Малкъар Республиканы Парламентини
Б Е Г И М И

«Россей Федерацияда судья сообществону органларыны 
юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны квали-
фикация коллегияларында жамауат келечилени салыуну 
низамыны юсюнден» Къабарты-Малкъар Республиканы 
Законуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Уяналаны Мухтарны жашы Русланны Къабарты-Малкъар 

Республиканы судьяларыны квалификациялы коллегияла-
рында жамауат келечиге салыргъа, бу коллегияны полно-
мочияларыны заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                          Т. ЕГОРОВА
Нальчик шахар, 2020 жыл 24 декабрь, №236-П-П

Къабарты-Малкъар Республиканы судьяларыны квалификациялы 
коллегияларында жамауат келечиге Хужоков Арсен Анатольевични 

салыуну юсюнден
Къабарты-Малкъар Республиканы Парламентини

Б Е Г И М И
«Россей Федерацияда судья сообществону органларыны 

юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны ква-
лификация коллегияларында жамауат келечилени салыуну 
низамыны юсюнден» Къабарты-Малкъар Республиканы За-
конуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Хужоков Арсен Анатольевични Къабарты-Малкъар Респу-

бликаны судьяларыны квалификациялы коллегияларында жа-
мауат келечиге салыргъа, бу коллегияны полномочияларыны 
заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                          Т. ЕГОРОВА

Къабарты-Малкъар Республиканы судьяларыны квалификациялы 
коллегияларында жамауат келечиге Юсюпланы Хабибуллахны жашы 

Асланны салыуну юсюнден
Къабарты-Малкъар Республиканы Парламентини

Б Е Г И М И
«Россей Федерацияда судья сообществону органларыны 

юсюнден» Федерал законну 11-чи статьясыны 6-чы пунктуна 
эм «Къабарты-Малкъар Республиканы судьяларыны ква-
лификация коллегияларында жамауат келечилени салыуну 
низамыны юсюнден» Къабарты-Малкъар Республиканы За-
конуну 3-чю статьясына тийишлиликде Къабарты-Малкъар 
Республиканы Парламенти бегим этеди:

1. Юсюпланы Хабибуллахны жашы Асланны Къабарты-

Малкъар Республиканы судьяларыны квалификациялы 
коллегияларында жамауат келечиге салыргъа, бу коллегияны 
полномочияларыны заман болжалына кёре.

2. Бу Бегимни Къабарты-Малкъар Республиканы судьяла-
рыны квалификациялы коллегияларына жиберирге.

3. Бу Бегим аны къабыл кёрген кюнден башлап кючюне 
киреди.

Къабарты-Малкъар Республиканы Парламентини Председатели                                                                       Т. ЕГОРОВА

Прохладна сюд районну 3-чю номерли сюд участкасыны жарашдырыучу судьясыны къуллугъ-
уна Шанкова Марина Тутовнаны салыуну юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы Парламентини Председатели                                                           Т. ЕГОРОВА
Нальчик шахар, 2020 жыл 24 декабрь, №239-П-П

Жолоучулукъда бол-
гъанда аш этиуден «Ка-

занОк – 2021» деген ачыкъ 
Север-Кавказ эришиу барды-
рылгъанды. Турнир Шимал 
Осетия-Аланияда Фиагдон 
ауузда къуралгъанды. Анга 
округну регионларындан он 
команда къатышханды. 

Быллай эришиуде хорлар 
ючюн, инсанладан профес-
сионал аш этиучю болурлары 
изленмейди. Мында табийгъ-
атда, жолда азыкъ хазыр-
лауда сынам керекди. Хар 
командагъа тёртюшер адам 
киргенди. Республикабызны 
къаууму Курортла эм туризм 
министерствону башламчы-
лыгъы бла къуралгъанды, 
анга башчылыкъны туризмни 
бек сюйген Кантемир Давы-
дов этгенди. 

Командалагъа аш этерге 
бирча керекле берил-

гендиле – эт, чабакъ, гречка, 
гаккыла, тахта кёгетле, туз-
чибижи эм сауутла. Аладан 
сагъат бла жарымны ичинде 
тюрлю-тюрлю ашарыкъла ха-
зырлап, не къадар кёп адам-
ны сыйларгъа керек эди. 
Командабызны юч келечиси 
аш этгендиле, тёртюнчюсю 
уа, башха эришиулеге къаты-
ша, алагъа къошакъ минутла 
алыргъа кюрешгенди. 

Ашланы татыуларына-та-
тымлылыкъларына багъа 

Владикавказны сатыу-алыу-
экономика техникумуну устаз-
лары, аш этиу, кондитер эм 
гыржын бишириу жаны бла 
миллет эм халкъла аралы 
эришиуледе хорлагъанла 
бичгендиле. Ала бегирек да 
бизни командабызны азыкъ-
ларын жаратхандыла, алай 
бла кубок республикагъа 
келтирилгенди. 

«КазанОк» халкъланы 
шуёхлулукъларын кюч-

лендирген, жыр-тепсеуден 
да толу зауукълу эришиудю. 
Аны башламчысы тауланы 
сюйген жолоучу Заур Гури-
евди. Жылдан-жылгъа анга 
къатышханланы саны ёсе 
барады.

- «КазанОк»-ну адамла 
жангыз да хорлам неда са-
угъала ючюн келген эришиу 
этмегенлей, жарыкъ, сейир 
байрамгъа айландырыргъа 

излейбиз. Бизге инсанны 
дини, миллети  угъай, адам-
лыгъыды магъаналы, - дейди 
Заур Гуриев. 

Командабызны келечи-
си  Курортла эм туризм 

министерствону пресс-
службасыны башчысы Оль-
га Погребняк да эришиу-
де огъурлулукъ, бир бирге 
сакълыкъ биринчи жерде 
болгъанларын чертгенди. 
Ол ахшы шартла азыкъны 
да тынч, жунчумай этерге 
болушхандыла. 

- Эришиу кеси да бек ариу 
жерде ётгенди, былайдагъы 
табийгъатны тамашалыгъы-
на къарап турлугъунг келеди. 
Заман аш этерге, солургъа 
да жетгенди. Эсепле да къу-
уандыргъандыла – татлы 
ашарыкъла, жангы шуёхла, 
туризмни айныгъаны эм жа-
рыкъ кёллюлюк,- дегенди ол.

Кантемир Давыдов да 
«КазанОк» къонакъбай-

лыкъ индустрияда уруннган-
ланы, туристлени, тири солу-
уну сюйгенлени бирикдирген 
эришиу-байрам болгъанын 
белгилегенди.  «Хорламдан 
эсе къатышыу магъаналыды 
деген сёзлени кертиликлерин 
мында шарт кёресе»,- деп 
къошханды командабызны 
башчысы.

ХАБИБУЛЛАХЛАНЫ 
Зульфия.

«Эстет» (Нальчик) профес-
сионал стоматология араны 
келечилери да университетни 
алимлери бла къайсы ызла-
да биригип ишлерге сюйген-
лерин билдиргендиле. Тера-
певт-ортопед Абислан Губ-
жоков алагъа бусагъатдагъы 
жангы антисептикле сейир 
болгъанларын айтханды. Ан-
дан сора да, тишни каналын-
да микрофлораны къурамын 
тинтип, аны (тишни) тамыр 
системасына къайсы дарман 
тап келиширигини юсю бла 
тынгылы излеу жумушла 
бардырылсала да хайырлы 
боллугъун ангылатханды.

Сагъынылгъан клиниканы 
баш врачы Артур Теуважу-
ков а вузну  илму оборудо-
ваниясыны амаллары бла 
цифралы моделированияны, 
ортопедияны айнытыргъа, 
ишлерине къыйматлы мате-
риалланы кийирирге да онг 
чыгъарыгъын чертгенди. 
Аланы  докторлары халкъла 
аралы тюбешиулеге аслам 
халда къатышыучуларын 
эсгертип,  аллай  жыйылыу-
лада практикалы жумушла 
комплексли излемлеге эмда 
бусагъатдагъы илму жангы-

чылыкълагъа тийишлиликде 
бардырылгъанын билдирген 
да даражалы боллугъун бел-
гилегенди.

Окъуу юйню илму-тинтиу 
иш жаны бла проректоруну 
къуллугъун болжаллы халда 
толтургъан Светлана  Хаши-
рова багъыугъа кеслерини 
кёз къарамларын тюрленди-
рирге,  аны магъанасын эмда 
республиканы жамауатыны 
саулугъуну къоркъуусузлугъ-
ун кючлендирирге излеген 
врачланы барлыгъын ахшы 
ышаннга санагъанды. Ала 
кеслерини жумушларына 
алимлени да къатышдырыр-
гъа излегенлери илму бла 
практиканы да бирикдирирге 
атлам болгъанын эмда аллай 
къайгъырыулукъ барысына 
да бирча къыйматлы, хай-
ырлы да боллугъун ангылат-
ханды.

Алай бла уа, проблемала-
ны бирге сюзгенден сора да, 
башха-башха ызлада  проект-
лени жашауда бардырыргъа 
онг чыгъарыгъын чертгенди. 
Эки жанындан да иш бирча 
къуралыулу барса, ол илму 
тинтиулени мурдорларында 
практикалы докторла  дис-

 Къырал статистика  служ-
баны Шимал-Кавказ феде-
рал округда бёлюмюнден 
билдиргенлерича, былтыр 
К ъ а б а рт ы - М а л к ъ а р н ы 
аграрчылары 1,2 минг тонна 
мирзеу жыйгъандыла, ол а, 
буруннгу жыл  бла тенглеш-
диргенде, 9,1 процентге 
кёпдю.  Алай бла озгъан 
жылда хар гектардан 53,1 
центнер тирлик чыкъгъанды 
неда   буруннгу жылдан 4,7 
процентге аслам.  

КъМР-ни Эл мюлк мини-
стерствосундан билдирген-
лерича, былтыр республи-

када нартюхден саулай  872 
минг тонна неда бурунн-
гу жылдан 10,8 процентге 

кёп  жыйылгъанды. Башха 
битимлени юсюнден  айт-
ханда, жыл жетишимли 

болгъанды дерчады. Сёз 
ючюн, чёплеуден - 23 минг,   
картофдан - 164 минг  эм 
тахта кёгетлени да бар тюр-
люсюнден  330 минг тонна 
алыннганды.  

Андан сора да, мюлклени 
барысында да жемишледен 
бла наныкъладан 470 минг 
тонна чыкъгъанды. Бюгюн-
люкде саулай къыралда бу 
жаны бла Къабарты-Мал-
къар жаланда Краснодар 
крайгъа  оздурады.  

МАГОМЕТЛАНЫ 
Сулейман.

Россейни Жамауат па-
латасы жыл сайын «Рос-
сей Федерацияны субъ-
ектлерини бир атлы мах-
кемелени ахшы сынамла-
ры» деген жыйымдыкъны 
чыгъарады.  Анда ала 
жылны ичинде къаллай 
иш тамамлагъанларыны, 
граждан активистлени 
башламчылыкъларыны 
юслеринден информация 
бериледи. 

Жыйымдыкъда Къабар-
ты-Малкъарны палата-
сыны 2020 жылда иши-
ни эсеплери – жамауат 
контрольну игилендириу, 
социальный жумушла бла 
кюрешген коммерциялы 
болмагъан организаци-
ялагъа болушлукъ этиу, 
толтуруучу власть орган-
лада жамауат советлеге 
себеплик этиу, жаш тёлю 
башламчылыкъланы бар-
дырыу эм башхала – бас-
маланнганды. Андан сора 
да, федерал эм регион 
законланы бла норматив 
актланы экспертизасыны, 
палатада Жаш тёлю совет 
тамамлагъан жумушланы 
юслеринден да айтыл-
гъанды. 

Ж ы й ы м д ы к ъ  б а с м а -
да, электрон халда да 
чыкъгъанды.  Аны Рос-
с е й н и  Ж а м а у а т  п а -
л а т а с ы н ы  с а й т ы н д а 
-  https://www.oprf.
ru/files/1_2020dok/
s b o r n i k _ O P _
regioni21122020.pdf 
окъургъа боллукъду.

КУЛЬЧАЛАНЫ 
Зульфия.

Алимлени бла практикалы тишчилени 
байламлы этерге алланып

Бу кюнледе Къабарты-Малкъар къырал универси-
тетде тишлеге бакъгъан врачланы къатышыулары бла 
дисциплинала аралы илму семинар озгъанды. Аны 
чеклеринде вузну алимлери бла докторла практикалы 
стоматологияны магъаналы проблемаларын сюзгендиле. 
Врачла окъуу юйню профильли лабораторияларында да 
болгъандыла эмда алада шёндюгюлю оборудованияны 
къалай хайырланылгъанын кёргюзтгендиле.

ЭЛ МЮЛК

Сабанларыбыздан бай 
тирлик жыйылгъанды  

Жамауат палата

Жетишимлилени 
санында

БАШХАЛАГЪА УШАМАГЪАН ЭРИШИУ

Жолоучулукъда эм татыулу ашны 
республиканы командасы хазырлагъанды

сертацияла къорууларгъа 
кеслерини билимлери, ангы-
лаулары бла бирсилени да 
шагъырейлендирирге амал 
табарыкъларын белгиле-
генди. Дагъыда КъМКъУ-ну 
прогрессив материалла эмда 
аддитив технологияла арасы  
ортопедиялы стоматологияда 
жетишимли хайырланырча 
полимер материалла чыгъ-
аргъаныны эмда  жангы 
антисептиклени юслеринден 
хапарлагъанды.

Университетни медици-
на факультетини микробио-
логия, вирусология эмда 
иммунология кафедрасыны 
башчысы Заира Хараева уа 
ала хирургия стоматология-
да бардыргъан тинтиулени 
юслеринден айтханды. Тех-
нология жаны бла онгланы 
эсге алып къарагъанда, вузну 
алимлери микробиологияда, 
иммунологияда этген  жети-
шимле да сейир боллукъла-
рын ангылатханды.

Семинарны кезиуюнде 
окъуу юйню жашау этген, 
жанлары болгъан система-
ланы биология, геоэкология 
эмда молекуляр-генетикалы 
мурдорларыны кафедрасы-

ны таматасы Анзор Паритов, 
органикалы  болмагъан эмда 
физикалы химия  кафедра-
ны башчысы Хасби Кушхов,  
бирсиле да сёлешгендиле. 
Барысы да анда ишлегенле 
шёндюгю сурамлагъа тийиш-
лиликде тишчилеге не жаны 
бла хайыр болурча жумуш-
ну тамамлаяллыкъларыны 
юсюнден билдиргендиле.

Университетни ректоруну 
къуллугъун болжаллы халда 
толтургъан Юрий Альтудов 
а мындан арысында практи-
калы медицина салгъан бор-
чланы тынгылы  этер ючюн 
дисциплинала аралы илму 
къауумла къураллыкъларын 
айтханды. Вузну оборудова-
ниясы эмда профессорла-
рыны илму жетишимлери 
багъыу амалланы игилен-
дирлик бирикген проектлени 
жашауда бардырыргъа ахшы 
онг берлигин белгилеп, алим-
лени бла практикалы стома-
тологланы байламлыкълары 
эки жанын да жангы дара-
жалагъа чыгъарлыгъына 
ышандыргъанды.

ТРАМЛАНЫ Зухура.

ОКЪУУЧУ СЁЛЕШИУНЮ АНДАН АРЫ БАРДЫРАДЫ

Эсибизге салайыкъ

Къабарты-Малкъарда Илму-излем 
институт ачылгъанлы бу кюнледе 

95 жыл болады. Ол 1926 жылда январь-
да ишлеп башлагъанды. Бу иш респу-
бликаны, къыралны да, жашауунда 
къаллай бир магъаналы болгъанын аны 
ызындан келген жылла кёргюзтгендиле. 
Биринчи кезиуде окъуна институтну кол-
лективи тарых, археология, этнография 
илмуланы, халкъ чыгъармачылыкъны 
тинтиуню къурауда, ана тиллени, ада-
биятны эм искусствону айнытыуда уллу 
жетишимле этгенди. 

Ал жыллада таулуладан анда Шах-
мырзаланы Саид бла Отарланы Саид 
ишлегендиле. Ала малкъар халкъны 
жазыуун къурагъандыла, окъуу, мето-
дика, суратлау чыгъармалы китапла 
жазгъандыла. Алай бла халкъыбызны 
жарыкъландырыугъа уллу юлюш къош-
хандыла. 

1939 
жылда экспедиция къурап, 
бизни алим жашларыбыз тау 

эллеге айланнгандыла. Алагъа Мо-
сквадан, Ленинграддан, Ростовдан да 
жетип болушхандыла. Москвада Илмула 

академиясыны Тилни эм оюмлауну 
институтунда аспирантурада окъугъан 
Александр Боровков, алай келип, къа-
рачай-малкъар тилни юсюнден очеркле 
жазгъанды. 

Ол, Малкъарда, Къарачайда да айла-
нып, жыйырма тёрт халкъ жыр жыйгъ-
анды. Ол санда «Апсатыны жырыны» 
тёрт тюрлюсюн, нарт Къарашауайны да. 
Эки жомакъ, жетмишден артыкъ элбер, 
онюч нарт сёз («Буруннгула сёзю») – 
была бары да эки жюзге жууукъ бет 
алгъандыла латин харфла бла.

Осетинли алим Василий Абаев 
аланы бла бизни тиллерибизде 

тюбеген бирча эки жюзден артыкъ сёз 
жазып алгъанды. Илмучу, ол шартны 
юсюнден айта, аллай сёзле асламы-
сында Бахсан ауузунда тюбегенлерин 
белгилегенди. Ол этген оюмгъа кёре, 
аланы эски тиллеринден сакъланнган 
сёзлени дюгерлиледен эсе биз иги 
хайырланабыз, ол шарт а биз аланы 
алан-тюрк къатышхан замандан бери 
жюрютгенибизни юсюнден айтады. 

Ол анда жер, суу атланы да сагъына-
ды. Алай бла белгили алим жыйгъан 
этнография материал малкъарлыланы 
бла къарачайлыланы осетинлиле бла 
жашау халда, тёре-адетледе, мада-
ниятда да бирчалыкълары болгъанын 
кёргюзтгенди. 

Армянлы алим Рафаэль Михайлович 
Шаумян а малкъар лексикадан тинтиу 
ишле жазгъанды. Алай иги къуралып 
бара тургъан ишни Уллу Ата журт 
уруш, ызы бла кёчгюнчюлюк кесген-

диле жолун. Ол экспедиция жыйып, 
басмагъа хазырлагъан материалла да 
тас болгъандыла. Аны юсюнден «Къа-
рачай-малкъар нарт таурухла» деген 
жыйымдыгъыны ал сёзюнде Холаланы 
Азрет толу жазгъанды.

Биз ата-баба жерибизге къайтхандан 
сора, республиканы аты тюрленн-

генича, илму-излем институтну да аты 
артха къайтханды. Ары бизден ана тил 
секторгъа Сотталаны Адилгерий, Аппай-
ланы Аскер, Бёзюланы Ахмат, Отарланы 
Исмайыл, артдаракъ Будайланы Ахмат, 
тарых бёлюмге Цораланы Магомет, 
адабият жаны бла Шахмырзаланы 
Саид, Отарланы Саид, Холаланы Азрет, 
Улбашланы Ахмадия, артдаракъ архео-
логия жаны бла Мызыланы Исмайыл 
эмда Чеченланы Исмайыл эм башхала 
алыннгандыла.

Тамам ол жыллада Къабарты-Мал-
къар илму-излем институтда мал-

къар халкъны тарыхына, культурасына, 
искусствосуна да энчи эс бёлюннгенди. 
1959 жылда малкъар халкъны этногене-
зине аталгъан илму сессия баргъанды. 

Анга тарыхчыла, археологла, халкъ 
чыгъармачылыкъ бла, тил бла кюреш-
ген алимле къатышхандыла. 

Алай бла институтда этиллик ишлени 
санына малкъар халкъны тарыхын, 
тилин, халкъ чыгъармачылыгъын эм 
адабиятын тинтиу киргенди. Ол жаны 
бла болушлукъ этерге башха жерледен 
да келгендиле алимле. Ол сессияны ма-
териалларына кёре, 1960 жылда «О про-
исхождении балкарцев и карачаевцев» 
деген илму жыйымдыкъ чыкъгъанды. 

1959 жылда малкъар назмучулукъ-
ну мурдорун салгъан Мечила-

ны Кязимни назму жыйымдыгъы эмда, 
Сотталаны Адилгерий жыйышдырып, 
«Малкъар жомакъла, нарт сёзле, элбер-
ле» (1 том) чыкъгъандыла. 1960 жылда 
«Малкъар поэзияны антологиясы». От-
арланы Саид жыйышдырып, «Малкъар 
халкъ жомакъла» (II том) 1963 жылда 
басмаланнгандыла. Ызы бла 1965 жыл-
да «Пословицы и поговорки балкарского 
народа» деген китап, сора, Холаланы 
Азрет жыйышдырып, «Малкъар-къара-
чай нарт таурухла» чыкъгъандыла. 1969 
жылда уа «Малкъар халкъ жырла».

Ол жыллада ана тилни юсюнден 
жазылгъан ишле уа тюркологияда кес-
лери тийишли жерлерин тапхандыла: 
«Малкъар диалектологияны, лексиканы 
эм фольклорну тинтиу материалла», 
Аппайланы Аскерни «Къарачай-мал-
къар адабият тилни диалект мурдору», 

«Бусагъатдагъы къарачай-малкъар 
адабият тил бла диалектле», «Орус тил – 
СССР-ни халкъларыны байламгъан тил 
эм Шимал Кавказны бла Дагъыстанны 
тиллерини айныулары эм жюрютюлюу-
лери», Сотталаны Адилгерийни «Имя су-
ществительное в карачаево-балкарском 
языке», Будайланы Ахматны «Система 
фонем современного карачаево-бал-
карского языка» …

Тарых, археология жанын алгъанда, 
1939 жылда илму экспедиция жый-

ып хазырлагъан материалла уа жаланда 
1969 жылда басмаланнгандыла. Ары 
дери – «Очерки истории балкарского 
народа» «Ученые записки КБНИИ» эмда 
«История Кабардино-Балкарской АССР 
с древнейших времен до наших дней» 
жыйымдыкъла, Цораланы Магометни 
«Восстания кабардинских и балкарских 
крестьян в 1913 году», Хутуйланы Хана-
фийни «К истории литературы и искус-
ства балкарского народа», Мызыланы 
Исмайылны «Материальная культура 
Балкарии и Карачая XII–XVII вв.», Че-
ченланы Исмайылны «Древности Ка-
бардино-Балкарии», Асанланы Юрийни 
«Поселения, жилища и хозяйственные 
постройки балкарцев в XIX–начале 
40-ых годов XX века», Батчаланы Вале-
рийни Элементы кобанской культуры в 
средневековой материальной культуре 
Северного Кавказа» деген илму ишлери 
китапла болуп чыкъгъандыла. 

Бир кесек заманчыкъдан жаш алимле 
да ишлеп башлагъандыла институтда: 
Гузеланы Жамал, Ахматланы Ибра-
гим, Жаппуланы Алий, Кючмезланы 
Мариям, Жабелланы Любовь, Мызы-
ланы Исмайыл, Орусбийланы Фатима, 
артдаракъ Малкъондуланы Хамит, 
Хаджиланы Танзиля, Улакъланы Махти, 
Сабанчыланы Хажи-Мурат, Мусукаланы 
Ахмат, Толгъурланы Зейтун…

Тюрлю-тюрлю жыллада институтну 
аты тюрлене тургъанды. Ол Къабар-

ты-Малкъарны тарых, филология эм 
экономика институту деген атны да жю-
рютгенди. 1973 жылда анга таматагъа 
тарых илмуланы доктору Хутуйланы 
Ханафийни салгъандыла. Ол алдан 
къарап билгенди бизни халкъыбызгъа 
анда этиллик ишлени магъаналарын 
ансы, республиканы Министрле Сове-
тини председателини орунбасары болуп 
тургъанлай, кеси тилеп, ары бармаз эди. 
Былайда белгилеп кетерге керек болур, 
Хутуй улу кандидат диссертациясын 
«Балкарский народ в годы Великой 
Отечественной войны и послевоенный 
период» деген темагъа жазып, аны 
1965 жылда къоруулагъанды. Ол анда, 
алыкъа эркинлик болмай тургъанлай, 
бизни халкъыбызгъа сынаргъа тюш-

ген кёчгюнчюлюкню юсюнден ачыкъ 
айтханды.

Ханафий онбеш жыл таматалыкъ 
этгенди анга. Ол ары келгенлей, къыс-
ха заманны ичинде институт Шимал 
Кавказны кесича учрежденияларыны 
арасында, ызы бла сау къыралда да бек 
игиге саналгъанды эм «Сыйлылыкъны 
белгиси» орден (1976) бла саугъаланн-
ганды. 

Бир къауум заманны (1986–1993) 
анда Къазакъланы Исхакъ да ишле-

генди. Ол да алда Къабарты-Малкъарны 
Министрле Советини председателини 
орунбасары болуп, республиканы энер-
гетика системасына таматалыкъ этип 
тургъанды. «Кабардино-балкарские 
электрические сети» деген биригиуню 
да ол ачханды, «Развитие потребитель-
ской кооперации и ее роль в строитель-
стве социализма в Кабардино-Балка-
рии» деген китабын жазгъанды. 

Хутуйланы Ханафий аны институтха 
чакъырып, экономика бёлюмню тама-
тасыны орунбасары этгенди. Алайда 
ишлеген жылларында Исхакъ «Интен-
сификация сферы материального об-
служивания населения региона» деген 
уллу ишин тамамлагъанды.

1960 жыллада малкъар эм къа-
рачай эллеге айланнган экс-

педицияла жыйгъан материаллагъа 
кёре 1999 жылда, Хаджиланы Танзиля 
жарашдырып, «Къарачай-малкъар 
жомакъла, таурухла, айтыула» (эки том), 
«Свод карачаево-балкарского фолькло-
ра» (юч том) эм башха бюгюнюбюзге 
керек, келлик заманнга да жарарыкъ 
магъаналы илму ишле чыкъгъандыла.

«История Кабардино-Балкарской 
АССР» деген экитомлукъ ишни, артда 
чыкъгъан сёзлюклени мурдорлары да 
ол жыллада салыннгандыла. Ала уа иги 
кесек боладыла: «Къарачай-малкъар 
тилни ангылатма сёзлюгю» (юч том), 
«Къарачай-малкъар тилде синонимле-
ни сёзлюгю», «Бусагъатдагъы къара-
чай-малкъар тил» (эки том), «Къарачай-
малкъар-орус лингвистика терминлени 
сёзлюгю» …

Ол замандан бери институтха кёп 
жангы адам келгенди. Ала барысы да 
халкъ жумушун этедиле. Араларында 
кенг белгили алимле бардыла: Улакъ-
ланы Махти, Тетууланы Алим, Журту-
байланы Махти, Сарбашланы Алёна, 
Берберланы Бурхан, Мусукланы Борис, 
Аккыланы Светлана, Биттирланы Тама-
ра, Махийланы Людмила, Ёзденланы 
Фатима, Сабанчыланы Хажи-Мурат эм 
башхала. 

КЕРТИЛАНЫ Сакинат.

ТАРЫХЫБЫЗНЫ, АДАБИЯТЫБЫЗНЫ ЭМДА МАДАНИЯТЫБЫЗНЫ 
САКЪЛАРГЪА, БАЙЫКЪЛАНДЫРЫП ТУРУРГЪА ИТИНЕ

Дуния башында аты болмагъан жангыз бир 
адам да жокъду. Жамауат ичинде айырмалы 
этер ючюн, хар бир инсаннга да бериледи ол 
эртте заманладан башлап. Ма аны себепли 
адам атла бир да болмагъанча кёпдюле. 
Миллет, дин, жашау, саясат болумла да 
туудургъандыла аланы бир къауумун, хар 
халкъгъа энчи этип. Болсада адам атланы 
бирчалыкълары да кёп тюбейди.

Мажюсю заманлада бизде бюгюн сейир, 
бирде уа эриши окъуна кёрюннген атла бол-
гъандыла. Сылтауу – жин зараны жетмесин 
деп, къара кючлени ажашдырырча, сабийге 
тюрлю-тюрлю жаныуар, хайыуан, къанатлы 
атла атагъандыла. Гылыу, Чычхан, Сюлесин, 
Гургун, Къозу, Кютю, Жумарукъ, Баппуш, 
Гогуш, Жюжек, Кёгюрчюн, Къундуз, Тана, 
Гебелек деп окъуна. Муслийман диннге къайт-
ханыбыздан арысында уа асламыбыз арап 
неда персид атла жюрютебиз.

Заман бара-баргъаны, тюрленнгени бла 
байламлы бизни таулу атларыбыз аз тюбей 
башлагъан кезиуле да болгъандыла. Сёз 
ючюн, озгъан ёмюрню отузунчу жылларын-
да сабийлерине Ленин, Сталин, Владимир, 
Климент, Фрунзе, Киров, Маркс деп, башха 
белгили адамланы атларын, тукъумларын (ат 
этип) атагъанла да тюбегендиле, ариу таулу 
атларыбызны бир жанына этип. Ол артда 
къалгъаны игиди.

Туугъаннга ат атау бек уллу ишди. Ол адам-
ны миллетин, динин, не заманда туугъанын, не 
затны сыйлыгъа санагъанын да кёргюзтеди. 
Жаш не къыз аны жашау узуну жюрютюрю-
гюн, тарыхыбызда къоярыгъын да унутмай-
ыкъ. Аны бла бирге, философла айтханнга 
кёре, адамны аты аны къадарын ызлайды, ол 
затланы тинтгенле уа хар бир адам атны кеси-
ни энергетикасы, ич къарыуу барды дейдиле. 
Ма ол себепден къагъанакъгъа аман ишле 
этген, гюняхлы адамны атын бергенни кёпле 
тюз кёрмейдиле.

Ислам динде ол затха энчи эс бурадыла. 
Сабий туугъанда, Къуранда быллай кюннге 
аталгъан аят окъулады баланы къулагъына, 
ызы бла аны атын юч кере айтадыла. Ол аны 
биринчи эшитирге тийишлиди. Жашчыкъ-
лагъа файгъамбарланы, къызчыкълагъа да 
анга кёре атла аталадыла. Аллахны токъсан 
тогъуз аты барды. 

Аладан сайлап атагъан тюзге саналмай-
ды, алай бизде Малик, Рахим, Алим, Гафар, 
Халим, Алий, Мажит, Самат деген эм башха 
атлары жюрюйдюле.

Таулу атланы араларында бир да ариулары 
бардыла. Сайлагъанда къыйналгъанла да бо-
ладыла. Газет окъуучуларыбызны тилеклерине 
кёре, аланы бир къауумун эсге тюшюрейик. 
Къагъанакъларыбызгъа ат атарыкъ кюнле-
рибиз кёп болсунла! 

Абай
Абдуллах
Абдул-Керим
Адемей
Адилгерий
Адыхам
Азамат
Азиз
Азнауур
Азнор
Азрет
Азрет-Алий
Айдар
Айса
Акъбай
Акътуугъан
Алан
Алибек
Алибий
Алий
Алим
Алийхан
Амаш
Амин
Амырбий
Ануар
Аркес
Арслан
Аскер
Аслан
Асхат
Аулия
Ахмадия
Ахман
Ахмат
Ачан
Ачах
Ачемез

Баймырза
Байрам
Байрамукъ
Бала
Басият
Баттал
Батыр
Батырбек
Бахаудин
Бекбулат
Бекир
Биязир
Бияслан
Боташ
Борис
Булат
Бурхан

Гапалау
Герий
Гиняз
Гиргокъ
Горда

Дадаш
Далхат
Даниял
Дауле
Даут
Домалай
Даулет

Ёзюр
Ёрюзмек

Жабир
Жабраил
Жамал
Жамбек
Жамбулат
Жанай
Жандар
Жанхот
Жашарбек
Жашау
Жигит
Жикирия
Жюнюс

Закий
Залкуф
Залим
Зариф
Зауурбек
Зауурбий
Зафир
Зейтун
Зекерия
Зубейир
Зулкъарний
Зуфар

Ибрагим
Идрис
Ильхам
Ильяс
Иман
Имран
Инал
Ислам
Исмайыл
Исса

Казбек
Казий
Камал

Камиль
Каммо
Капалау
Карай
Келлет
Кемал
Керим
Кесуан
Кичинау
Кязим

Къайсар
Къайсын
Къанамат
Къаншау
Къаншаубий
Къарачай
Къарсбий
Къарча
Къасым
Къонакъ
Къонакъбий
Къоркъмаз
Къууанч
Къубадий
Къумукъ
Къурман
Къылыч
Къыралбий

Леуан
Локъман

Магомет
Мажит
Мазан
Мазир
Малкъар
Малкъарбий
Мамсур
Манаф
Масхут
Матгерий
Махай
Махет
Махмут
Махти
Музафар
Мусабий
Мусалим
Муслим
Мусос
Мусса
Мустафа
Мустафир
Мухамбий

Мухарбек
Мухтар
Мурадин
Мурат

Назир
Науруз
Нюзюр

Олий
Окъуп
Омар
Оразай
Ортабай
Орусбий
Осман 

Паша

Ражаб
Ракау
Рамазан
Расул
Рахай
Рашит
Рустам

Сагит 
Саид
Саладин
Салах
Салим
Салих
Самат
Сафар
Сахадин
Сейит
Сулейман
Султан
Суфиян

Тамбий
Тазрет
Талип
Таубий
Таука
Таукъан
Таукес
Таулан
Таусо
Таусолтан
Тахир
Тебо
Тейип
Тембот
Темир
Темуркъа

Тенгиз
Тербулат
Тохтар
Туугъан
Тулпар

Улан
Уммолат

Хажбий
Хажи
Хадис
Хазрет
Хайбар
Хайдар
Хакеша
Хаким
Халим
Халит 
Хамбий
Хамза
Хамзат
Хамит
Ханафий
Ханбий
Харун
Хасан
Хасим
Хусей
Хутай
Хызыр
Хыйса

Чапай
Чомай

Шабаз
Шакъман
Шаман
Шамиль
Шарапий
Шаухал
Шахан
Шахим
Шейбан
Шохай
Шохайып
Эрменбий
Эсенбий
Эшеу

Юзейир

Якуб
Япон
 

Эр киши атла

Баргъаны боллукъду.
МУСУКАЛАНЫ Сакинат жарашдыргъанды.

Кюнюгюз ахшы болсун, 
багъалы редакция! Мени 
сизге жазаргъа кёллендирген 
Байсыланы Марзиятны «За-
ман» газетни 22 декабрьде 
чыкъгъан номеринде басма-
ланнган «Жашлыкъда къал-
лай маскала кийип кюреш-
сенг да,  уллайсанг, тау тилни 
эмда миллет ашарыкъланы 
кюсемей къалмазса» деген 
материалыды. Анда айтыл-
гъан затланы мен барысын 
да тюзге санайма.

Кесим, Тырныаууз шахарны 
школларындан биринде 

малкъар тилден бла литерату-
радан  устаз болуп,  отуз жылны 
ишлеп келеме. Ол  кезиуню  
ичинде кёп тюрлю таулу юйюр-
леде ёсген сабийле мени къо-
лумда окъуп чыкъгъандыла.  
Биринчиден, къызчыкълары-
бызгъа бла жашчыкъларыбыз-
гъа берилген атланы юслерин-
ден айтсакъ, аланы  арасында 
миллетибизде эрттеден бери 
келгенле  бек аз тюбейдиле. 
Бегирек да арт кезиуде тюрлю-
тюрлю, сейирге къалдыргъан 
атла асыры кёпден, аланы 
эсингде тутуп, ауузунга кел-
тирип айтыргъа окъуна иги 
кесекге дери къыйналаса.

Газетибизни, журналлары-
бызны юслеринден сагъын-

сакъ да, былагъа жазылыргъа, 
аланы алыргъа итиннгенле 
аздыла. Шёндю аланы  ким 
окъуйду дегенле да бардыла. 
Мени атам ёлюп кетгинчи (жан-
нетли болсун) «Заманны» жаз-
дыртханлай тургъанды. Кесим 
да аны хар  номерин ашыгъып 
сакълайма. Бегирек да мил-
летибизни алчы адамларыны 
юслеринден, усталыгъым бла 

байламлы статьяланы окъургъа 
сюеме.

Жарсыугъа,  «Минги-Тау» 
журналны жаздыртханлыкъ-
гъа, аны хар  жолдан келтирип 
да турмайдыла. «Нюрню» уа  
башланнган класслагъа жю-
рюгенчикле барысы да алырча 
этеме. Алагъа аны кереклисин 
ангылатама, дерсде издание 
бла аллындан ахырына дери 
шагъырейлендиреме.

Метеке къабындан жийир-
геннгенлей деген нарт  сё-

зюбюз бла байламлы айтсакъ 
да, хау, бардыла миллетибиз-
де аллайларыбыз да. Бирде 
атам бла анам бир къырал  
махкемеге жумуш бла барады-
ла.  Адетде болуучусуча, анда 
ишлегенледен бирине анам: 
«Къызым, таулумуса?»-деп 
сорады. Ол а анга: «Нет!»-деп 
жууаплагъанды.

Бу шартха анамы жюреги бек 
къыйналып, аны манга да айт-
ханды. Аны алайлыгъына мен 
да жарсыгъанма. Къыз: «Хау, 
анам, таулума, не жумушугъуз 
бар эди, не бла болушайым?»-
десе, не боллукъ эди? Алай 
бла жаланда кесини адамлыкъ 
ышанын ачыкълагъанды.

Барыбыз да билгенликден, 
кёргенликден, тилибиз 

унутулуп барады. Мектепде 
да малкъар тилни дерслерин 
берген къыйыннга айланн-
ганды. Нек дегенде школгъа 
биринчи классха келгенле тауча 
билмейдиле. Сёлешгенлери да 
орусча кёп чалындырадыла. 
Бир да болмаса да, малкъарча 
не айтханыбызны ангыласала, 
анга  окъуна къууанып къоябыз.

Бу кемчиликни кетерликле, 
биринчиден, юйде ата-анала-

дыла. Бегирек да – анала, нек 
дегенде балала заманларын 
ала бла кёбюрек оздурадыла. 
Сабий юйюрюнде кюн сайын 
ёз тилин эшитип турургъа ке-
рекди. Алай бла ол мектепге 
да аны  иги сезип келсе, анга 
дерсде да тынч боллукъду. 
Ол, андан сора да, бизге, пе-
дагоглагъа, уллу болушлукъду. 
Устазны борчу уа окъуучуланы 
ана тилледен билимлерин ан-
дан ары ёсдюрюудю.

Кертиди, дерслеге жюрюсе-
ле, жылдан-жылгъа школ-

чуланы ангылаулары  мажал 
бола  да барды. Алай эсе да, 
кеси тиллеринде оюмларын 
биз излегенча, сюйгенча шатык 
айталырча чекге уа жетал-
майдыла. Ол даражагъа уа, 
айхай да, юйлеринде (дерс-
леден тышында да)   эшитип 
турсала келликдиле. Тилни 
ангыламагъан сабийге устаз 
грамматиканымы юйретсин 
огъесе аны сёзлени магъана-
ларынамы тюшюндюрсюн?

Ата-аналаны кёбюсю мал-
къар тилни дерслерин ар-

тыкъ магъаналыгъа санамагъ-
анлары да жарсытады. Анга да 

юлгюле асламдыла. Сёз ючюн, 
окъуу четвертьни ахырында бир 
школчуну,   малкъар тилден бла 
адабиятдан къалгъан,  пред-
метледен оценкалары «беш-
ле» боладыла. Ол аны юйюне 
айтып келгенинде,  анасы анга: 
«Жарсыма, ол эки дерс бирси-
лени къатларында аллай бир 
къыйматлы тюйюлдюле»,-деп 
жапсаргъанды. Алай а былайда 
тиширыу кеси да терс болгъа-
нын ангыламайды, ким биледи, 
ангыларгъа да сюерик болмаз.

Ма  аны кибик анала  са-
бийлерин малкъарчадан 

бош этип, орус тилде барды-
рылгъан  дерслеге кёчюрюрге 
итинедиле. Неда ыспассыз 
этип, ол неге керекди, андан 
эсе аны бла кюрешир заманын 
ингилизчагъа, башха предмет-
леге бёлсюн дегенле бардыла. 
Алай бла ёсюп келген тёлюню 
былайда кёп затларыбыздан 
айырыргъа кеслери себепчиле 
болгъанларына къайгъырмай-
дыла. Сабий ёз тилини юсю  
бла миллетини адет-тёрелерин, 
тарыхын, маданиятын терен 
биллигине тюшюнмейдиле. 

Кёчгюнчюлюк жылланы 
да эсибизге тюшюрмей 

болмайбыз. Анча заманны 
ичинде таулу жашчыкъланы 
бла къызчыкъланы кесибизча 
окъур онглары болмай тургъан-
дыла.  Билесиз, ала къыргъыз, 
къазах, узбек  тилледе юйренн-
гендиле кёп затха. Алай эсе да, 
ёз ана тилибизни  сакълагъан-
дыла, унутмагъандыла. Нек 
дегенде хар ким юйюрюнде 
малкъарча сёлешгенди  аны  
сыйлылыгъын ангылагъанды. 
Алай болмаса, ийнаныгъыз, ол 
унутуллукъ эди.

Алайды да, келигиз, биз ба-
рыбыз да устазла, ата-анала, 
саулай жамауат да биригип,  
бир оюмгъа келип, тилибизни 
оноуун этейик. Биз андан къа-
чарча, ыйлыгъырча, чыртда  
бир сылтау да жокъду. Адам 
саны аз болгъан халкъгъа 
саналгъанлыкъгъа, тилибиз 
байды, шатыкды, ариуду. Аны 
хайыры бла кёп  миллетни ан-
гыларгъа онгубуз болгъанын 
да билесиз.

Къаллай айтхылыкъ поэт-
лерибиз, жазыучулары-

быз, алимлерибиз, таулуланы 
атын айтдыргъан ёхтемленирча 
адамларыбыз бардыла. Да 
сора биз кесибизни тилибизден, 
энчилигибизден уялыргъа, 
буюгъургъа нек керекбиз, та-
улума деп башыбызны ёхтем 
нек кётюрмейбиз? Алайды 
да,  келигиз, ёсюп келгенлеге 
болушайыкъ, аланы кесибизча  
юйретейик, ёз сёзлерибизге 
сюймекликни аланы сабий 
жюрекчиклерине сингдирейик. 
Бирсиледен  кем болмагъан 
байлыгъыбызны - ана тилибиз-
ни – сакълаугъа битеу кючю-
бюзню салайыкъ.

Сёзюмю уа Созайланы Ах-
матны «Ана тилим-бирлик 
тилим» деген назмусундан 
тизгинле бла бошаргъа сюеме:

Ёмюрледен ётген тилим,
Бизни миллет этген тилим.
Ана тилим, къанымдаса,
Къайда да сен жанымдаса.

БИТТИРЛАНЫ Асият,
Тырныаууз шахарны 5-чи 
номерли гимназиясыны 

малкъар тилден бла 
адабиятдан устазы.

Ана тилибизден къачарча, андан ыйлыгъырча чыртда бир сылтау жокъду

Россейни Банкы страте-
гиялы башламчылыкъла 
эмда финанс окъуулулукъ-
ну айнытыу жаны бла агент-
стволаны болушлугъу бла 
алгъаракъда Битеуроссей 
финанс зачёт бардыргъан 
эди. Къабарты-Малкъардан 
бу жол анга 15 мингден ар-
тыкъ адам къатышханды. 
Саулай СКФО-да бу жаны 
бла бизни республика би-
ринчи жерни алгъанды.

Банкны регионда бёлю-
мюнде айтханларына кёре, 

инсанланы ючден экиси 
зачётну жетишимли ёт-
гендиле. Отуз соруудан 
жыйырмасына тюз жууапла 
бергенлени уа энчи серти-
фикатла бла саугъалагъ-
андыла.

- Бу жолгъу эришиуледе 
финансладан билимлерин 
сынаргъа сюйгенлени саны 
иги да кёп эди. Аны къой, 
саулай Россейде респу-
блика эм тири он регионну 
санына киргенди, Шимал 
Кавказда уа алчы окъуна 

болгъанды. Аны бла бирге 
зачётну жетишимли берген-
лени саны да кёбейгенди. 

Сёз ючюн, 2019 жылда 
анга къатышханланы жа-
ланда онбеш проценти тюз 
жууап бергендиле. Ол бары 
да быллай проектлеге су-
рам ёсгенин, адамланы фи-
нансланы юсюнден билим-
лери кючлене баргъанын 
кёргюзтеди. Жамауатны бу 
жаны бла тирилиги бизге 
хайырлыды: жарыкълан-
дырыу ишни не жаны бла 
бардырыргъа кереклисин 
толуракъ белгилерге болу-
шады, - дегенди Россейни 
Банкыны КъМР-де башчы-
сыны орунбасары Аслан 
Калов.

Эсге сала айтсакъ, Рос-
сейни Банкы бу зачётну 2018 
жылда бардырып тебире-
генди. Анда, финансланы 
юсюнден сора да, гитче 
эмда орта предпринима-
тельство бла байламлы со-
руула да болуучудула.

УЛБАШЛАНЫ Мурат 
хазырлагъанды.

Сынаула

Айырмалылагъа – сертификатла

Бусагъатдагъы алимлени бир къаууму 
жаш специалистле бла.

Илму сессиягъа къатышханла. 1959 ж.

Айшатха  эри ёлгенден сора  
Артурну кесинлей  ёсдюрюрге 

тюшдю. Элде энди мал туталмаз-
лыгъын ангылап, ийнегин, къойла-
рын да сатды. Аны битеу жарыкъ 
умутлары жашчыгъы бла байламлы 
эдиле. Бир кере къоншусунда олту-
руп тургъанлай, шахардан къонакъ-
байны  къызы Галина келди.

- Къалайса, Хайшат, жангыз ке-
синг къыйналамыса? - деп сорду.

- Да нек болама жангыз,  жашым 
сау-саламат къадарда экеуленбиз. 
Аллах къурагъанладан болса, жан-
гызым минг болур, - деди Хайшат.

- Ой, кечгинлик, кёлюнгеми 
тийдим, дейме. Мен не 

ючюн сорама… Санга Артургъа 
кийим, окъуу китапла сатып алыр-
гъа къыйын болур. Мен а, билесе,  
интернатда ишлейме, кёз аллым-
да ёсер эди жашынг. Жюгюнгю 
женгилирек эталсам, бек къууа-
нырыкъма.

-Ол айтханынг неди! Мен а  кесим 
юй мюйюшлерими санапмы жа-
шарыкъма? Кесим ач-жаланнгач 
болсам да, Артурну уа  апчытмам.

- Энтта да ёпкелединг. Не эсе 
да бюгюн бир бирибизни 

ангылаялмайбыз. Эл школда орус, 
ингилиз тилни да, шахардача, иги 
биллик тюйюлдю жаш. Не десенг 
да, къайда да бирча окъутмай-
дыла.

- Галина, ма аны юсюнден а бек 
кёп сагъыш этеме. Мында кюре-
шип, артда окъуугъа киралмай 
къалырмы балам? Шёндю уа, 
кесинг кёресе, билимсиз адамгъа 
жол тапхан къыйынды.

- Да аны ючюн айтама, Айшат, 
иги сагъыш эт деп. Шахарда кру-
жоклагъа жюрюр, терк айныр.

- Ол айтханынгда да барды, алай 
онжыллыкъ балачыкъ менсиз 
туралырмы анда? Мен да ансыз 
мында мугурайып…

- Артур ючюн къоркъма, мен аны 
къатында боллукъма.

Жашчыкъ бу оноугъа бюсюре-
меди, алай анга тынгылама-

дыла. Интернатда Артурчукъ кер-
тиси  бла да  иги окъуп башлады. 
Галина анга аналыкъ этип турду. 
Айшат бек къууана эди баласы  
ючюн, алай аланы араларында 
алгъыннгы жылыу а кетди. Энди 
ол юйюне къонакъгъа келгенча 
келеди, анасыны къатында да ал-
гъынча хыли этмейди. 

Бир кюн Айшат: «Галина, жа-
шым мени не бетиме, не кё-

зюме къарамайды. Тыш адамча 
болуп къалгъанды. Артхамы алып 
къояйым интернатдан?» - деди. 
«Айшат, жюрегинги къыйнама 
бошуна. Жашынг уллучукъ бол-
гъанды, кеси да бир кесек иймен-
чекди», - деп жапсарды Галина. 

Алай бир солуу кюн экиси да чай 
иче тургъанлай, Артур, отоугъа 
чабып кирип: «Спартак» хорлады 
бу матчда! Ура-а!» - деп Галинаны 
къучакълап, уппа этди. Анасы уа 
алайда болмагъанча… 

Ол кюн Айшатны жюреги эл-
генди. Ол сюе эди Артур бла 

ачыкъ сёлеширге, алай жашы 
«хау», «угъай» дегенден сора, 
зат айтмайды.Болсада ана ачыкъ 
сорду:

-Жашым, юйге къайтырынгы 
сюеме. Къайтырыкъмыса?

- Угъай.
- Нек угъай? Сен Галинаны жашы 

тюйюлсе, меникисе.
- Школума бюсюрейме.
- Элде школгъа жюрюгенле сен-

ден аман тюйюлдюле. Мен да сау 
ыйыкъны бир кесим бек жунчуйма. 
Не дейсе?

- Угъай.
-Нек? Алай къаты болсанг, мен 

да боллалыкъма къаты. Сюймей 
къайтырса, тейри.

- Мен быйыл онбиринчи клас-
сдама. Окъуугъа  кирирге хазыр-
ланама. Алайсыз да кетерик эдим 
Нальчикге.

- Ким хазырлайды окъуугъа ки-
рирге уа?

- Галина.
- А-а…

Математикадан устаз Галина 
Аскербиевна кертиси бла да 

Артурну университетге  тынгы-
лы хазырлады. Жашы окъуугъа 
кирген кюн жарлы Айшатны жа-
шауунда  бек къууанчлы кюню 
болду. Алай ол жарыкъ кюнде да 
аны жюреги сезе эди жашын тас 
этгенин.

Къалай сейирди: ана баласына 
игилик этерге кюрешгенинде, кеси 
да эслемей,  араларын айырып 
къояргъа болады. Сора ана бла 
бала, бир бирлерин эшитмей, 
сезмей къаладыла. Алай бла  жю-
реклери суууйду.

Артур окъууун жетишимли бо-
шап, ишге да кирди. Алгъын-

ча, ыйых кюн анасына келе эди, 

алай энди уа машинасыны ба-
гажнигин ашдан-суудан толтуруп. 
Келгени бла кетгени тенг бола. 
Беш-алты  жылдан фатар да алды. 
Ол заманда аны юйюнде башха 
квартира сатылгъанын эшитип, 
Галинагъа билдирди. Ол юйюн 
терк окъуна сатып,  аны алды. 

Аны эшитгенде, Хайшат жашына 
ёпкеледи. «Ангыламайма мен, Ар-
тур, сени менми огъесе Галинамы 
тапханды? Мен элде бир кесим  
жашайма, сен а – шахарда. Бу 
юйню сатып, ол ахчагъа ол сатыл-
гъан фатарны манга алсанг эди 
уа. Бир юйде жашар эдик. Энди 
уа биягъы Галина къатынгда, мен 
а – узакъда».

Ол заманлада  Айшат къаты 
ауруду - инсульт. Къатында 

айла бла адам турургъа керек эди. 
Галина, газетледе билдириулени 
къыстау окъуй: «Жарсыма, Артур, 
бир тап тиширыу табарбыз», - дей 
эди. Алай  Артур, арсарсыз ишин-
ден чыгъып, анасына кеси къарап 
башлады. 

Эки ыйыкъдан сёлешалмагъан 
Хайшат Артурну: «Жашым…» 

- деп чакъырды. Жаш анасын 
больницадан элге элтмеди. «Бек 
элгендирдинг бу жол, мама. Кёз 
аллымда турсанг сюеме. Шёндю 
мени фатарымда жашай турай-
ыкъ да, бай болсакъ, юй алырбыз 
жерчиги бла».

Ана бла бала бир бирлерин тап-
ханларын кёргенден сора Галина  
нек эсе да башха шахаргъа кёчюп 
кетди.

БАЙСЫЛАНЫ Марзият.
СЛЕДСТВИЕ УПРАВЛЕНИЕ

Бахсанчы тиширыугъа террорист организаци-
ягъа ахча жибергенине ишеклиликде уголовный 
иш ачылгъанды.  РФ-ни СК-сыны КъМР-де след-
ствие управлениясыны къуллукъчулары Россейни 
УК-сыны 205-чи статьясыны 1-чи кесегине кёре 
уголовный иш ачхандыла. Башхача айтханда, 
бахсанчы тиширыу террорист организациягъа ахча 
жибергени ючюн терсленеди. 

Ачыкъланнганыча, 2017 жылда июньда ол за-
консуз сауутланнган къауумлагъа болушлукъ 
этер мурат бла «Ислам къырал» халкъла аралы 

террорист организацияны (аны ишине Россейде 
чек салыннганды) келечисине 2 минг доллар 
жибергенди. Тиширыу бу ахча террорист аман-
лыкълагъа къоратыллыгъын, аны алгъан адам 
Сирия Республикада болгъанын да билгенди. 
Аны бла бирге ол Бахсан районда жашагъан-
ланы Сирия Республикагъа барып, къыралны 
правительствосуна къажау тургъан къауумланы 
ишлерине къатышыргъа чакъырыула этгени да 
тохташдырылгъанды. 

Уголовный иш андан ары тинтиледи.

ТИНТИУЛЕ

2021 жылны биринчи кюнлеринде полициячыла 
250 водительге машинаны жюрютюуге чек сал-
гъандыла. Ала жолгъа кеф болуп чыкъгъанла 
эмда транспортну жюрютюрге эркинликлери бол-
магъанладыла. 

Право низамны сакълаучула  жолда низамлы бо-
лурларын, жорукъланы сакъларларын тилегенле-
рине, юйретгенлерине да къарамай, жангы жылны 
ал он кюнюнде автоинспекторла 268 водительге 
машинаны жюрютюуге чекле салгъандыла. 

Аланы арасында 87-си кеф эдиле, 167-сини ма-
шинаны жюрютюрге эркинликлери болмагъанды 
эмда 14-сю эсирип жангыдан руль артына олтур-
гъандыла. Рейд мындан ары да бардырыллыкъды. 
Кезиулю тинтиуле 22 январьда къураллыкълары 
белгиленеди.

КъМР-де УГИБДД машинаны кеф болуп жю-
рютюу ючюн жууаплылыкъны эсгертеди. Алай 
бла  административ тазирни ёлчеми 30 мингнге 
жетеди, адамны машинаны жюрютюрге эркинлиги 
1,5-2 жылгъа дери сыйырылады (КоАП-ны 122.8-чи 
статьясыны, 1-чи кесеги). 

Машинаны жюрютюрге эркинлиги болмай, жол-
гъа чыкъгъаннга уа административ тазир 5-15 минг 
болады (КоАП-ны 12.7-чи статьясыны 1-чи кесеги). 
Транспортну жюрютюрге эркинлиги сыйырылып,  
жангыдан жолгъа чыкъгъаннга да тазир салына-
ды - 30 минг сом, аны бла бирге аллай бузукъчу 15 
кюннге тутулургъа неда 100-ден 200 сагъатха дери 
хакъсыз борчлу ишлеге тартылыргъа да боллукъду. 

Эсирип машинаны жюрютгени ючюн админи-
стратив жууапха тартылгъан инсан    бу бузукъ-
лукъну къайтарса неда ол медицина тинтиуледен 
ётерге унамаса,  жууаплылыкъ къатыланады. Ад-
министратив тазирни ёлчеми 200-300 минг сомгъа 
жетеди, аны машинаны жюрютюрге эркинлиги 
сыйырылады эмда юч жылны ичинде анга бир-
бир къуллукълада ишлерге чек салынады. Аллай 
бузукълукъ ючюн инсан 480 сагъатны хакъсыз бор-
члу ишлеге тартылыргъа неда аны эркинлиги эки 
жылгъа сыйырылыргъа боллугъун да эсгертедиле 
право низамны сакълаучула. 

ТОКЪЛАНЫ Фатима 
хазырлагъанды.

ЧАКЪЫРЫУ

От бла ойнаргъа 
жарамайды

Жангы жылгъы каникулланы 
кезиуюнде от тюшюуге къажау 
къутхарыучула адамлагъа бо-
лушлукъгъа  32 кере чакъырыл-
гъандыла. 2021 жылны ал 10 
кюнюнде жашау журтлада 9 от 
тюшюу болгъанды, эки маши-
на кюйгенди. Аладан сора да, 
къутхарыучула багушну ёчюл-
тюрге да 7 кере баргъандыла. 

Жарсыугъа, от ёчюлтюучю-
леге ётюрюк айтып чакъыргъан 
кезиуле да болгъандыла – 12 
кере. Ол санда Нальчикде 6 
кере.

Отдан бир адам къутхарыл-
гъанды, 80 инсан къоркъуусуз 
жерге жетдирилгендиле. Бу 
жарсыулу ишледе бир адам да 
ёлмегени къууандырады, бире-
улен жаралы болгъанды.  

КъМР-де От тюшюуге къа-
жау-къутхарыу службаны ке-
лечилери барыбызны да сакъ 
болургъа, от бла кюрешгенде, 
жорукъланы сакъларгъа чакъы-
радыла. Службада уа «ышаныу-
лукъну телефону» къуралгъан-
ды. 8(8662) 42-15-17 номерге 
сёлешип, соруула берирге, от 
бла кюрешгенде жорукълагъа 
бузукълукъла этилгенлерин 
билдирирге да онг барды. 

ТИКАЛАНЫ Фатима 
хазырлагъанды.

Россейни Профессионал фут-
бол лигасыны ассоциациясы со-
ветине эм ревизия комиссиясына 
къошакъ айырыуланы бардыр-
гъанды. Аланы эсеплерине кёре, 
ревизия комиссиягъа «Спартак-
Нальчик» командабызны дирек-

тору Аслан Машуков киргенди.
Советге уа башха клубладан 

Сергей Городничук, Александр 
Кокорев, Константин Кричев-
ский, Сергей Поварещенков, 
Леонид Чаплыгин чакъырыл-
гъандыла.

Лиганы ревизия комиссиясыны 
тизмесине киргенди

Россейни  баскетбол-
дан лигасыны чеклерин-
де СКФО-ну бла ЮФО-ну 
чемпионатлары барды-
рылгъандыла. Анда бизни 
республикадан Къабарты-
Малкъар къырал универ-
ститетни командасы жети-
шимли болгъанды. 

Спортчуларыбыз Ново-
черкасскдан «Донские со-
колы» команда бла къызыу 
кюрешде 91:78 эсеп бла 
къытдыргъандыла. Башха 
оюнлада университетни 
къаууму «Ессентукини» 
81:77 эм Къарачай-Чер-
кесден команданы 87:70 
эсепле бла хорлагъан-
дыла.  Лига да битеу да 
юч тур бардырылгъанды, 
КъМКъУ-ну  командасы 
турнир таблицада биринчи 
жердеди. Кезиулю оюнла 
29-30 январьда Ессентуки-
де боллукъдула.

Биринчи жерде – 
университетни 

командасы

« К у р о р т  Э л ь б р у с »  
о б щ е с т в о н у  п р е с с -
службасындан билдир-
генлерине кёре,   20-24 
январьда Минги тауда фри-
райддан «Freeride World 
Qualifier» серияны Россей-
де биринчи кесеги барды-
рыллыкъды. 

Эришиулеге Россейни эм 
кючлю 110 спортчусу къа-
тышырыкъдыла, финалгъа 
аладан 50-си ётерикдиле. 
Эм кёп балла жыйгъанла 
турнирни битеудуния ке-
сегинде – «Freeride World 
Tour» эриширикдиле. 

Минги тауда 
эм къарыулу 
спортчула 

жыйыллыкъдыла

Спортну онкюнлюгюню къапла-
рында чекленнген онглары болгъан 
сабийлеге Нальчикде «Старты На-
дежд» деген тёрели эришиу бар-
дырылгъанды. Аны республиканы 
Спорт-адаптив школу Спорт мини-
стерствону эм Олимпиада советни 
болушлукълары бла къурагъанды. 
Сакъат балала женгил атлетикадан, 
садакъдан атдырыудан эм боччада 
(тюрсюнлю топчукъланы илишаннга 
атыу)  сынашхандыла. 

Быллай эришиулени кёп ахшы 
жаны барды. Биринчиден, ала сакъ-
ат сабийлеге спортда жетишимли 
болургъа, аны юсю бла къарыу 
алыргъа, кёллерин кётюрюрге бо-
лушдыла. Сора ала хар инсаннга 
да, итиниулюк болса, кёп муратланы 
толтуругъа онг болгъанын кёргюз-
тедиле. Эришиулени эсеплерине 
кёре, сабийлеге грамотала, татлы 
саугъала берилгендиле, аланы ара-
ларында хорлатхан болмагъанды.

КЁЛ КЁТЮРЮУ

Киши да хорлатмагъанды

Къашхатауну физкультура-саулукъ 
кючлеу комплексинде грек-рим ту-
тушуудан Къабарты-Малкъарны би-
ринчилиги бардырылгъанды. Анга 
2004-2005 жыллада туугъан спортчула 
къатышхандыла.

Биринчиликни къууанчлы халда 
ачылыуунда гёжефлени, аланы тре-
нерлерин да Черек районну админи-
страциясыны башчысы Муртазланы 
Борис, республиканы спорт мини-
стрини орунбасары Аналаны Аслан, 

грек-рим тутушуудан Россейни сыйлы 
тренери Локияланы Юрий, регионну 
спортну бу тюрлюсюнден жыйымдыкъ 
командасыны тамата тренери Алим 
Урусмамбетов алгъышлагъандыла. 

Кёп болмай ачылгъан комплексде бу 
турнир республика магъаналы биринчи 
эришиудю. Анда хорлагъанла СКФО-ну 
биринчилигинде тутушурукъдула, деп 
билдиредиле Черек районну админи-
страциясыны пресс-службасындан.

КУЛЬЧАЛАНЫ Зульфия.

ТУРНИР

Къаты сермешле, 
умутландыргъан эсепле

ЖАШАУ ХАЛЛА

Жангылгъанды, акъыл жыйгъанды, тобагъа къайтханды

Кёп болмай быйыл биринчи 
кере «Битеуроссей тиширыу 
союз «Надежда России» жанда-
уурлукъ фондну  Къабарты-Мал-
къарда бёлюмюню келечилери  
Вольный Ауул микрорайонда 
тёгерек-башны кир-кипчикден 
тазаларча экология   акция бар-
дыргъандыла. 

Ол кюн ишле  Шогенов атлы 
орамдан башланнгандыла.  Бай-
рам кюнледен сора мында  аслам  
къалгъан-къулгъан жыйылгъан 
эди. Ызы бла  гюлле  ёсген клум-
баланы, тереклени  бла кёкенлени  
да  тап халгъа келтиргендиле.  

Бу жол субботникге  жаш адам-
ла да тири къатышхандыла. Алай 
бла ол кюн къысха заманны 
ичинде  кир-кипчикден  12 мешок  
жыйылгъанды.

«ВЖС «Надежда России» теби-
уню келечиси  Валентина Летина 

айтханнга кёре, ала быллай акци-
яланы терк-терк бардырадыла.  
Аны тамата тёлю да бек жарата-
ды, ол санда гуманитар-техника  
колледжни окъуучулары да ахшы 
къошумчулукъ этедиле. 

- Шахарчыла  жашау журт- ком-
мунал мюлк жаны бла управле-
нияны ишчилерине тёгерекни та-
залауда тири болушургъа керек-
диле.  Нальчик бизни барыбызны 
да юйюбюздю. Ол себепден, тё-
герек айбатланырча, кесибизден 
башларгъа борчлубуз, -дегенди  
«ВЖС «Надежда России» фонд-
ну бёлюмюню  таматасы  Алёна 
Чернова да. 

Акциягъа къатышханла  ала-
ны хар башламчылыкъларына 
эс бургъанлай тургъаны ючюн   
Вольный  Ауулда  42 чакълы 
юйге къарагъан «Мегаполис» 
биригиуню таматасы Гусман Ку-

готовха ыспас этгендиле. Жамаут 
организацияланы, комитетлени 
эм башхаланы да бу жаны бла 
биригип къармашыргъа чакъыр-
гъандыла.  

- Быллай  ишни   магъанасы 
жамауатны, эм биринчиден  а 
жаш адамланы, экология про-
блемагъа   эслерин бурургъады. 

Республиканы тамаша табийгъ-
аты, кийик тюрсюнюн тас эт-
мей,   тазалыкъда сакъланыргъа 
тийишлиди, -деп къошханды ич 
ишлени ветераны, «ВЖС «На-
дежда России» фондну келечиси 
Маргарита Дьяченко да.

 
МАГОМЕТЛАНЫ Сулейман.

Акция 

Озгъан жылны ал тогъуз айыны ичинде Къабарты-Мал-
къарны тийресинде адамла товарла неда жумушла ючюн 
банк карточкала бла 24,6 миллион кере тёлегендиле. Аны 
аллында жылны тийишли кезиую бла тенглешдиргенде, бу 
кёрюмдю эки кереге кёбейгенди. Ахча бла тергегенде, ол 
16,7 миллиард сом болгъанды, дегендиле Россейни Банкыны 
КъМР-де бёлюмюнде.

- Белгилеп айтханда, ахчаны къолдан къолгъа бермей тё-
леген жумушла бизни республикада иги да айный барадыла. 
Ол да сейир тюйюлдю. Нек дегенде,  ала терк, женгил, къор-
къуусузлу тёлерге, кёп тюрлю финанс жумушланы тамам-

ларгъа онг бередиле, - дегенди Банкны КъМР-де башчысыны 
орунбасары Аслан Калов. – Алагъа сурам ёсе баргъанына 
тийишли регион проект себеплик этеди. Ол буруннгу жыл 
бардырылып башланнганды. Аны чеклеринде республикада 
банк инфраструктураны айнытыу эмда финанс окъуулулукъ-
ну кючлендириу жаны бла талай жумушла бардырыладыла.

Озгъан жыл биринчи октябрьге Къабарты-Малкъарда 
банк карталаны хайырланыргъа онг берген 6,6 минг устрой-
ство ишлей эди. Бир жылны ичинде аланы саны 22 процентге 
кебейгенди.

 УЛБАШЛАНЫ Мурат хазырлагъанды.

Россейни Президентини буйругъуна тийишлиликде сабий-
леге бешишер мингле юлешиннгендиле. Къыралны Пенсия 
фондуну Къабарты-Малкъарда бёлюмю тёлеулени 95 минг-
ден аслам балагъа этгенди.

Бу ахча 2020 жылны 17 декабрине дери 8 жыллары тол-
магъан сабийлеге бериледи, ол санда буйрукъ чыкъгъандан 
сора туугъанлагъа да. Аны алыр ючюн, заявление жазаргъа 
керек тюйюлдю, фонд жазда бла жайда этилген документле 
бла хайырланырыкъды. 

Заявление изленирикди сабий 1 июльдан сора туугъан 
эсе неда ата-ана эндиге дери Пенсия фонддан бир тёлеу да 
алмагъан эселе. Аны бла бирге ахчаны ётдюрюрча банкда 
реквизитлени да жазаргъа керек боллукъду. 

Бу жумушну фондну клиент службаларына барып неда 
Интернетни юсю бла МФЦ-лада, къырал жумушланы пор-
талында тамамларгъа жарарыкъды. Ата-аналагъа себепликге 
фондну сайтында ангылатыула этилгендиле, анда эм терк 
берилген соруулагъа жууапла да берилипдиле. 

Тарых эм маданият эсгертмелени сакълау жаны бла «Къайсыннга жюз атлам» жамауат фонд РФ-ни 
халкъ устасы КЪАРЧАЛАНЫ Попоуну жашы Мухадин дуниясын алышханы бла байламлы уллу бушуу 
этип аны юйюрюне, жууукъ-ахлуларына къайгъы сёз береди. 

Финансла

Электрон  тёлеу  онглагъа сурам кёбейгенди

ПЕНСИЯ ФОНД

Токъсан беш минг сабий ючюн ахча алгъандыла

Фрирайд

Къабарты-Малкъар Республиканы Маданият министерствосуну, «КъМР-Медиа» ГКУ-ну, КъМР-ни Журна-
листлерини союзуну, «Кабардино-Балкарская правда», «Адыгэ псалъэ», «Заман», «Советская молодёжь», 
«Горянка» газетлени, «Литературная Кабардино-Балкария», «Ошхамахо», «Минги-Тау», «Солнышко», 
«Нур», «Нюр» журналланы, «Къабарты-Малкъар» ВТК-ны, «Къабарты-Малкъар» ВГТРК-ны, «Эльбрус» 
китап басманы, «КъМР-инфо» информация агентствону коллективлери «Горянка» газетни корреспонденти 
СИХОВА Светлана Зауровнагъа аны къарындашы СИХОВ Залим-Гери Заурович ауушханы бла байламлы 
уллу бушуу этип къайгъы сёз бередиле. 


